
نزیكی‌  شارێكی‌  له‌   1900 ساڵی‌  پریڤێر(،  )ژاك 
پاریس به‌ ناوی‌ نویی‌ یورسن له‌ دایك بووه‌، باوكی‌ 
 – ه��ه‌ژاران  ناوه‌ندی‌  نووسینگه‌ی‌  له‌   1906 ساڵی‌ 
ریكخراوێك كه‌ به‌رپرسی‌ یارمه‌تی‌ ماددی‌ هه‌ژاران 
پێنجشه‌ممان  ده‌ك��رد. ژاك زۆرب��ه‌ی‌  ك��اری‌  ب��وو- 
ده‌ستكورته‌كانی‌  خێزانه‌  سه‌ردانی‌  باوكیدا  له‌گه‌ڵ‌ 
ده‌ك��رد‌و ه��ه‌ر ئ��ه‌م دی��داران��ه‌ ب��وو كه‌ ئ��ه‌وی‌ له‌گه‌ڵ‌ 

هه‌ژارییدا ئاشنا كرد.
باوكی‌ له‌گه‌ڵ‌ ئه‌وه‌دا كه‌ داهاتێكی‌ باشی‌ نه‌بوو، 
به‌م  سینه‌ماو  ب��ۆ  ده‌ب���رد  خێزانه‌كه‌ی‌  ئه‌ندامانی‌ 
شێوه‌یه‌بوو كه‌ ژاك ‌و برا بچووكه‌كه‌ی‌ پیر، به‌ بینینی‌ 
بوون.  سینه‌ما  شه‌یدای‌  چاپلین  چارلی‌  فیلمه‌كانی‌ 
ژاك له‌ پازده‌ ساڵیدا ده‌ستی‌ له‌خوێندن هه‌ڵگرت. له‌ 
قۆناغی‌ سه‌ربازییدا، له‌گه‌ڵ‌ ئیو تانگی‌، نیگار كێشی‌ 
دیاری‌ سوریالی‌‌و مارسل دومان بوو به‌ هاوڕێ‌‌و 
ئه‌م هاوڕێیه‌تییه‌ دوای‌ گه‌ڕانه‌وه‌ی‌ ئه‌وان بۆ پاریس 
بوو به‌ هۆی‌ ئه‌وه‌ی‌ له‌ ماڵێكدا له‌ كۆڵانی‌ شاتو له‌ 

گه‌ڕه‌كی‌ مون پارناس نیشته‌جێ‌ ببن؛ ئه‌و جێگه‌یه‌ی‌ 
شاعیرانی‌  كۆبوونه‌وه‌ی‌  شوێنی‌  به‌  بوو  دواتر  كه‌ 
ئاراگۆن،  لویی‌  بریتۆن،  )ئ��ه‌ن��دری��ه‌  سوریالیست 

رۆبێرد سنوس‌و فلیپ سوپو(.
ئه‌ندازه‌ی‌  له‌  زیاد  پێداگری‌  له‌به‌ر  ساڵی‌ 1929، 
تێكرد‌و  پشتی‌  ژاك  ب��اوه‌ڕه‌ك��ان��ی‌،  له‌سه‌ر  بریتۆن 
سه‌رقاڵی‌  ه���ۆن���راوه‌دا،  شیعر‌و  نووسینی‌  ل��ه‌گ��ه‌ڵ‌ 
چ��الاك��ی��ی��ه‌ ه��ون��ه‌ری��ی��ه‌ ج��ۆراوج��ۆره‌ك��ان��ی��ش بوو. 
گروپی‌  بۆ  نمایشنامه‌ی‌  گه‌لێ‌  ساڵی‌ 1932- 1936 
نووسی‌‌و  كرێكاریی‌  شانۆیی‌  گروپی‌  ئۆكتۆبه‌ر‌و 
رێنوار،  ژان  وه‌ك  گه‌وره‌كانی‌  ده‌رهێنه‌ره‌  له‌گه‌ڵ‌ 
كلود ئۆتان لار، پیر پریڤێر ‌و مارسل كارنه‌، وه‌ك 

سیناریست‌و ڕێكخه‌ری‌ ده‌ق هاوكاری‌ كردووه‌.
شێوه‌ی‌  ب��ه‌  ك��ه‌  ش��ی��ع��ره‌ك��ان��ی‌   ،1946 س��اڵ��ی‌ 
له‌  ب��ووب��وون��ه‌وه‌،  ب�ڵاو  گۆڤاره‌كاندا  له‌  پ��ه‌رت��ه‌وازه‌ 
بڵاوبوونه‌وه‌‌و  )قسه‌كان(  ن��اوی‌  به‌  كۆمه‌ڵه‌یه‌كدا 
تا  كه‌  پێشوازییه‌ك  لێكرا،  بێوێنه‌ی‌  پێشوازییه‌كی‌ 

      ژاك پریڤێر

 شـــاعــیــرێك لــه‌ دڵــی‌ ژیــانــه‌وه‌

 
ژاك پریڤێرو: سه‌روه‌ر عومه‌ر

كاتی‌ مردنی‌ چه‌ندین كۆمه‌ڵه‌ شیعری‌ دیكه‌ی‌ به‌دوادا هات، )دیمه‌ن 1951، جه‌ژنی‌ گه‌وره‌ی‌ به‌هار 1951، 
باران‌و ئاسمانی‌ هه‌تاوی‌ 1953، گێڕانه‌وه‌كان 1963، تێكه‌ڵ‌‌وپێكه‌ڵ‌ 196 ‌و له‌هه‌ر ده‌رگایه‌كه‌وه‌ 1972.(

پریڤێر، شاعیرێكه‌ عاشقی‌ ژیانه‌‌و له‌ شیعره‌كانیدا دونیایه‌كی‌ به‌رجه‌سته‌‌و واقیعیی‌ وێنه‌ ده‌كێشێ‌. ئه‌و 
له‌گه‌ڵ مرۆڤه‌كان ده‌دوێ‌، سه‌باره‌ت به‌ منداڵ‌، عه‌شق، باڵنده‌، هه‌رشتێك كه‌ دونیای‌ ئه‌وان پێكده‌هێنێ‌‌و ژیانی‌ 
ڕۆژانه‌یانه‌. زمانی‌ ئه‌و زمانی‌ خه‌ڵكییه‌: زمانێكی‌ ڕوون، پوخت، ڕاشكاو، به‌ ته‌نزێكی‌ چزوودار‌و به‌ هه‌وێنێكی‌ 

شیعرییه‌وه‌ كه‌ هه‌رده‌ڵێی‌ بۆ هه‌موو شوێن‌و هه‌موو كاتێك شیعر ده‌ڵێ‌.

پاریس له‌ شه‌ودا
سێ‌ ده‌نكه‌ شقارته‌، یه‌كله‌دوای‌ یه‌ك له‌شه‌ودا داگیرساون

یه‌كه‌میان، بۆ بینینی‌ ته‌واوی‌ ڕووخساری‌ تۆ 
دووه‌میان، بۆ بینینی‌ چاوه‌كانت 
دواهه‌مینیان بۆ بینینی‌ ده‌مت 

تاریكیی‌ ته‌واویش بۆ به‌یادهێنانه‌وه‌ی‌ هه‌موو ئه‌مانه‌‌و 
گوشینت له‌ نێوان باسكه‌كانمدا.

***
لێوه‌كانتم

زیاتر له‌ كتێبه‌كانم 
خۆش ئه‌وێ‌.

***
خۆشحاڵم دوێنێ‌ پێی‌ وتم كه‌ خۆشی‌ ئه‌وێم

خۆشحاڵم‌و له‌خۆبایی‌
ئازادم وه‌ك رۆژ

له‌به‌رئه‌وه‌ی‌ ئیدی‌ نه‌یوت
كه‌ هه‌میشه‌ خۆشی‌ ئه‌وێم.

جۆگه‌
ئاوی‌ زۆر به‌ ژێر پرده‌كه‌دا تێپه‌ڕیوه‌

خوێنی‌ زۆر به‌سه‌ر كه‌ناری‌ عه‌شقدا!  
جۆگه‌یه‌كی‌ سپی‌ ئه‌ڕوات‌و 

له‌ باخی‌ مانگدا،
هه‌موو ڕۆژێك ئاهه‌نگی‌ یادی‌ له‌ دایك بوونی‌ تۆ ئه‌گێڕم!  

جۆگه‌ له‌ خه‌وندا گۆرانی‌ ئه‌چڕێ‌!  
ئه‌م مانگه‌ سه‌ری‌ منه‌‌و

خۆرێكی‌ گه‌وره‌‌و ڕه‌نگ شین له‌ودا ئه‌دره‌وشێته‌وه‌...
خۆری‌ چاوه‌كانی‌ تۆ! 

گه‌رماوی‌ هه‌تاو
ده‌رگای‌ گه‌رماوه‌كه‌ كڵۆم دراوه‌! 
هه‌تاو له‌په‌نجه‌ره‌وه‌ دێته‌ ژووره‌وه‌‌و 

خۆی‌ ئه‌شوا! 
سابون ئه‌دا له‌ جه‌سته‌ی‌‌و
فرمێسكی‌ سابون دێته‌خوار...
ئاخر هه‌تاو ئه‌چێته‌ چاوه‌كانییه‌وه‌!

 
ده‌سته‌ گوڵ‌
بۆ تۆو بۆمن! 

له‌ من دوور‌و له‌ تۆ نزیك
له‌گه‌ڵ‌ تۆ‌و له‌سه‌ر من! 
هه‌ر لێدانی‌ دڵم گوڵێكه‌،

كه‌ به‌خوێنی‌ تۆ تینوێتی‌ ئه‌شكێ‌! 
هه‌ر لێدانێك هی‌ تۆیه‌! 
هه‌ر لێدانێك هی‌ منه‌!  
هه‌میشه‌ی‌ هه‌میشه‌!  

ژیان گوڵفرۆشه‌‌و مه‌رگ باخه‌وان! 
نه‌ گوڵفرۆش غه‌مگینه‌‌و نه‌ باخه‌وان به‌دفه‌ڕ!
ده‌سته‌گوڵ‌ سووره‌‌و خوێن لێوانلێوی‌ ژیان! 

گوڵفرۆش پێئه‌كه‌نێ‌،
باخه‌وان چاوه‌ڕوانه‌‌و ئه‌ڵێت: ئێوه‌ ده‌رفه‌تتان هه‌یه‌! 

هه‌ر لێدانی‌ دڵمان گوڵێكه‌، 
كه‌ به‌ خوێن تینوێتی‌ ئه‌شكێ‌! 
به‌ خوێنی‌ تۆ‌و خوێنی‌ من! 

هه‌میشه‌ی‌ هه‌میشه‌! 

ڕۆژی‌ یه‌كه‌م
په‌رده‌ سپییه‌كان له‌ ناو كانتۆردا‌و

په‌رده‌ سووره‌كان له‌سه‌ر چه‌رپاكه‌، 
منداڵێك له‌ سكی‌ دایكیدا،

دایكێك له‌ ئازاردا،
باوكێك له‌ ڕاڕه‌ودا،
ڕاڕه‌وێك له‌ ماڵدا،
ماڵێك له‌ شاردا،
شارێك له‌ شه‌ودا،

مه‌رگێك له‌ هاواردا‌و
منداڵێك له‌ ئاستانه‌ی‌ ژیاندا! 

جوان، ده‌ربڕین، دێوانه‌
ده‌ربڕێنی‌ دێوانه‌، دێوانه‌! 

ده‌ربڕێنی‌ ژیر!
ده‌ربڕینی‌ ژیرێك كه‌ باوه‌ڕه‌كانی‌ هه‌راج ئه‌كا! 

كڕیاری‌ باوه‌ڕه‌كان‌و فڕێنه‌ری‌! 
كاتێك هونه‌ر توندوتیژه‌،

هونه‌ر نییه‌! 
ستایش، خۆ به‌ده‌سته‌وه‌دان، زه‌ماوه‌ند
ئه‌وان له‌ وێرده‌كانیاندا ئه‌مه‌ ناڵێن‌و

له‌ ڕێنماییه‌ ئاینییه‌كاندا ئه‌مه‌ ناخوێنن! 
هه‌میشه‌ شوێنی‌ دانپێدانان به‌ گوناهه‌كاندا،

هه‌میشه‌ په‌یامی‌ پیرۆز،
له‌ زۆنگاوی‌ ئایینه‌كاندا...
ئاخ! ئه‌ی‌ جوانی‌ من! 
جادوی‌ زه‌ماوه‌ند ئه‌مه‌یه‌‌و 

به‌هۆی‌ ئه‌مه‌وه‌یه‌،
عه‌شق له‌سه‌رئه‌نجامی‌ خراپ ڕزگاری‌ ئه‌بێت! 

له‌ سه‌رسوڕهێنه‌ره‌كانی‌ ئازادی‌
پێی‌ سپی‌ ڕێوی‌،

به‌جێماوه‌ له‌ نێو ددانه‌ سپییه‌كانی‌ ته‌ڵه‌دا! 
خوێنه‌كه‌ی‌ له‌سه‌ر به‌فر،
شوێن پێیه‌كانیشی‌...

به‌ سێ‌ قاچه‌وه‌ دوور ئه‌كه‌وێته‌وه‌ له‌ ئێواره‌دا‌و 
له‌ نێوان ددانه‌كانیدا

كه‌روێشك هێشتا هه‌ناسه‌ ئه‌دا!  

ئالكانته‌
پرته‌قاڵێك له‌سه‌ر مێز،

كراسه‌كه‌ت له‌سه‌ر قاڵی‌‌و
تۆش له‌سه‌ر چه‌رپاكه‌ی‌ من! 

له‌ ئێستاوه‌ دوو دیاری‌...
ته‌ڕوپاراوی‌ شه‌و‌و 
گه‌رمی ژیان!  

ئاوازی‌ باران
باران! باران! باران!

به‌سه‌ر پشیله‌كاندا ئه‌بارێ‌! 
به‌سه‌ر سه‌گه‌كاندا،

به‌سه‌ر كوڕان‌و كیژه‌كاندا،
به‌سه‌ر پیر‌و سۆزانییه‌كاندا! 

به‌سه‌ر سه‌گه‌ هۆشیار‌و پشیله‌ خه‌نه‌ییه‌كاندا! 
باران! باران! باران!
سه‌وز! سه‌وز! سه‌وز!

بۆقێكی‌ سه‌وز‌و سه‌وزێكی‌ بۆقی‌! 
باران، بارانی‌ ناپاڵم‌و سه‌ره‌نێزه‌! 
بارانی‌ خوێن‌و مه‌رگ!   

هه‌روا به‌ پێوه‌، به‌ پێوه‌ ته‌واوی‌ كات!  
باران! باران! باران...

پاشانیش خه‌ونی‌ عه‌شق‌و مه‌ودا‌و هه‌ڵهاتنی‌ جارجاره‌ی‌ هه‌تاو! 

باخ
هه‌زاران ساڵ‌ بۆ وتنی‌ ئه‌و چركه‌ساته‌ به‌س نییه‌! 

چركه‌ساته‌ بچووكه‌كانی‌ كۆتایی‌
كاتێك تۆ من له‌ ئامێز ئه‌گری‌،
كاتێك من تۆ له‌ ئامێز ئه‌گرم،

له‌ سپێده‌ی‌ ڕۆژێكی‌ زستانیی‌ پاریسدا، 
له‌سه‌ر گۆی‌ زه‌وی‌،

كه‌ ته‌نها یه‌ك ئه‌ستێره‌یه‌! 

گۆرانی‌ ئه‌پرێل
من‌و وڵاخ‌و پادشا سبه‌ی‌ ئه‌مرین!  

وڵاخ له‌ برسانا، پادشا له‌ خه‌مدا‌و من له‌ عه‌شقا! 
به‌ په‌نجه‌یه‌كی‌ گه‌چین له‌سه‌ر به‌ردی‌ ڕۆژگار ناوی‌ ئێمه‌ ئه‌نووسن

با له‌ نێوان سپیداره‌كاندا بانگمان ئه‌كا!  
من... وڵاخ .... پادشا...

ده‌سته‌سڕی‌ ڕه‌شی‌ خۆر! 
چه‌ند زوو ناوه‌كانمان دیار نامێنن! 

فێنكایی‌ جۆگه‌له‌ی‌ له‌وه‌ڕگا،
لمه‌كانی‌ شه‌قامێكی‌ لمین، 

گوڵێك له‌ بنجی‌ گوڵی‌ سوور‌و  ڕێگه‌ی‌ تێپه‌ڕینی‌ 

خوێندكاران...
من‌و وڵاخ‌و پادشا سبه‌ی‌ ئه‌مرین!

وڵاخ له‌ برسانا، پادشا له‌ خه‌مدا‌و من له‌ عه‌شقا!
ژیان گێلاسێكه‌

مه‌رگ ناوكی‌ گێلاس‌و 
عه‌شق دره‌خته‌كه‌یه‌تی‌!  

گۆرانییه‌كی‌ كورت
باڵنده‌یه‌ك له‌سه‌رما گۆرانی‌ ئه‌چڕێ‌!  
دووباره‌ی‌ ئه‌كاته‌وه‌ كه‌ خۆشی‌ ئه‌وێم،

كه‌ خۆشت ئه‌وێم...
له‌ باڵنده‌‌و ده‌نگی‌ به‌رده‌وامیی‌ بێزارم! 

سبه‌ی‌ ئه‌م باڵنده‌یه‌ ئه‌كوژم! 

وته‌ی‌ شاعیر
هه‌ربیرو باوه‌ڕێك به‌ڕێزه‌! 

باشه‌!
ئه‌مه‌ قسه‌ی‌ ئێوه‌یه‌!  

من پێچه‌وانه‌ی‌ ئه‌مه‌ ئه‌ڵێم! 
ئه‌مه‌ش بیرو باوه‌ڕی‌ من،

كه‌واته‌ ڕێزی‌ لێبگرن.

سه‌فه‌ره‌كان
منیش وه‌ك نیگاركێشه‌كان مۆدێلی‌ خۆم هه‌یه‌! 

ڕۆژێك كه‌ دوێنێ‌ بوو! 
له‌ شوێنی‌ سه‌ركه‌وتنی‌ ئوتوبوسدا

خه‌ریك بووم سه‌یری‌ ئه‌و ژنانه‌م ئه‌كرد كه‌ له‌وێستگه‌ی‌ ئه‌مستردام
دائه‌به‌زین! 

له‌ ناكاو له‌ په‌نجه‌ره‌وه‌،
چاوم كه‌وت به‌ ژنێك كه‌ له‌كاتی‌ سه‌ركه‌وتنا نه‌مدیبوو!

ته‌نیا دانیشتبوو ‌و زه‌رده‌خه‌نه‌ی‌ بۆ ئه‌كردم! 
دڵی‌ بردم! 

به‌ڵام بیرم كه‌وته‌وه‌ كه‌ ئه‌وه‌ ژنه‌كه‌ی‌ خۆمه‌‌و 
هه‌ناسه‌یه‌كی‌ ئارامم هه‌ڵكێشا! 

گیا پشیله‌
به‌ گایه‌كان،

به‌ مه‌یمونه‌كان‌و
باڵنده‌كان،

به‌ گوێره‌كه‌كان،
به‌ قازه‌كان‌و
كه‌نارییه‌كان

به‌ مه‌ڕه‌كان‌و ماسییه‌كان‌و وشتره‌كان، 
به‌ سه‌گه‌كان‌و پشیله‌كان، سووكایه‌تی‌ كراوه‌! 

ئه‌وان ڕوودار نه‌بوون! 

وه‌رزی‌ جوان 
گه‌نج‌و لاسار!

ته‌نیا‌و ڕه‌ش‌وڕووت! 
كیژۆڵه‌یه‌كی‌ شازده‌ ساڵه‌،

وه‌ك په‌یكه‌ر ڕاوه‌ستاو له‌به‌رده‌م گۆڕه‌پانی‌ كونكوردا!   
له‌نیوه‌ڕۆی‌ پازده‌ی‌ ئۆگۆستدا!  

گۆرانی‌
چ ڕۆژێكه‌ ئه‌مڕۆ؟

هه‌موو ڕۆژه‌كانه‌ ئه‌مڕۆ
هاوڕێی‌ من

ئه‌مڕۆ هه‌موو ژیانه‌
بێكه‌م‌وكورتی‌
خۆشه‌ویسته‌كه‌م

ئێمه‌ عاشق ئه‌بین‌و ئه‌ژین
ئه‌ژین‌و عاشق ئه‌بین

بێئه‌وه‌ی‌ بزانین
به‌ڕاستی‌ ژیان چییه‌
بێئه‌وه‌ی‌ بزانین
به‌ڕاستی‌ ڕۆژ چییه‌
بێئه‌وه‌ی‌ بزانین

به‌ڕاستی‌ عه‌شق چییه‌.

